CANLLAWIAU I ATHRAWON

D.S.  Rhaid cael meddalwedd PowerPoint ar eich cyfrifiadur cyn y gellir defnyddio’r rhaglen hon.  Gellir lawrlwytho PowerPoint Viewer yn rhad ac am ddim oddi ar: www.microsoft.com/downloads
.

	Ble est ti?

	Nod

Adolygu enwau llefydd yng Nghymru a geirfa chwaraeon a chyflwyno’r patrwm holi ac ateb: 

Ble est ti i…? 
       Es i i… 

	Rhagbaratoad

Rhaid i’r disgyblion fod yn gyfarwydd â’r canlynol: 

· y rhaglen Llefydd yng Nghymru.            
· enwau a lleoliad y llefydd canlynol: Wrecsam, Llandudno, Yr Wyddfa, Pwllheli, Glan Llyn, Aberystwyth, Llangrannog, Abertawe,  Caerdydd, Llanelwedd. 

· enwau’r chwaraeon canlynol: chwarae pêl-droed, sgïo, dringo, nofio, rhwyfo, chwarae pêl-rwyd, seiclo, bowlio deg, chwarae rygbi, marchogaeth.

	Cynnwys

Ceir dau weithgaredd, sef llafaredd ac ysgrifennu.  Gellir cyflwyno y gweithgareddau hyn i’r dosbarth cyfan drwy ddefnyddio’r bwrdd gwyn rhyngweithiol.  Mae’n bosibl defnyddio’r gweithgaredd llafaredd ar gyfer gwaith pâr ar gyfrifiaduron unigol.

	Gweithgareddau

Gweithgaredd 1

· Dosbarth Cyfan 

Yr athro/athrawes i arwain yr holi drwy ofyn e.e.  Ble est ti i chwarae pêl-droed? i’r disgyblion.  Un disgybl i ddod at y bwrdd gwyn a phwyntio at smotyn coch ar y map.  Yr athro/athrawes i glicio ar y smotyn coch.  Os dewisir yr ateb anghywir yna fe ymddengys Triwch eto ar y sgrîn.  Er mwyn dychwelyd at y cwestiwn rhaid i’r athro glicio ar yr eicon map.  Os dewisir y lle cywir, yna fe ymddengys llun o’r gweithgaredd ar y sgrîn gyda’r frawddeg gywir sy’n berthnasol i’r gweithgaredd ac lle e.e. Es i i chwarae pêl-droed yn Wrecsam.  Yn dilyn hyn rhaid i’r disgybl ddarllen y frawddeg.

Pan fo’r disgyblion wedi ymgyfarwyddo â’r patrymau iaith newydd gellir ail-adrodd y gweithgaredd gyda’r disgyblion yn dweud y frawddeg cyn i’r athro/athrawes glicio ar y smotyn coch.  Mae’n bosibl i’r disgyblion ymgymryd â rol yr athro/athrawes a gofyn y cwestiynau.  Gall disgyblion ail-wneud y gweithgaredd mewn parau ar gyfrifiaduron unigol.

Gweithgaredd 2 (Ysgrifennu)

· Dosbarth Cyfan

Mae’r gweithgaredd hwn yn debyg i weithgaredd un ond pan fo’r sgrîn cywir yn ymddangos rhaid i’r disgybl ysgrifennu’r frawddeg ar y sgrîn drwy ddefnyddio ysgrifbin y bwrdd gwyn.  Rhaid i’r athro/athrawes drafod cywirdeb y frawddeg gyda’r disgyblion a dylid cywiro pan fo angen trwy ddefnyddio rhwbiwr y bwrdd gwyn.  Pan fo’r athro/athrawes yn fodlon gyda’r frawddeg, rhaid i’r disgybl roi’r ysgrifbin yn ôl yn y lle priodol ar y bwrdd gwyn ac yna gall yr athro/athrawes glicio ar Dych chi’n iawn? Ymddengys y frawddeg gywir ar y sgrîn a bydd y frawddeg a ysgrifennwyd gan y disgybl wedi diflannu.




